
HUDUDNING IJTIMOIY-IQTISODIY 
RIVOJLANISHIDA TURISTIK-REKREATSION 
SALOHIYATNING MAZMUNI VA ILMIY TALQINI

Usmanova Zumrad Islamovna
Samarqand iqtisodiyot va servis instituti
Marketing kafedrasi dotsenti,  
Mustaqil izlanuvchi (DSc)

Annotatsiya. Mazkur maqolada hududlarning ijtimoiy-iqtisodiy rivojlanishida turist-rekreatsion salohiyat tushunchasining 
mazmuni va mohiyati ilmiy asosda yoritilgan. Turistik resurslar va turist-rekreatsion salohiyat o‘rtasidagi farqlar tizimli 
tahlil qilinib, ularning hududiy rivojlanishdagi o‘rni aniqlangan. Tadqiqot natijasida salohiyatning kompleks va dinamik 
kategoriya sifatida ahamiyati asoslab berilgan.

Kalit soʻzlar: turist-rekreatsion salohiyat, turistik resurslar, hududiy rivojlanish, turizm, rekreatsiya, infratuzilma, iqtisodiy 
samaradorlik.

Abstract. This article examines the essence and content of tourism and recreational potential as a key factor in 
regional socio-economic development. A comparative analysis of tourism resources and tourism-recreational potential 
is conducted. The study substantiates the role of potential as a complex and dynamic category determining tourism 
development opportunities.

Key words: tourism and recreational potential, tourism resources, regional development, tourism, recreation, infrastructure, 
efficiency.

Аннотация. В статье рассматривается экономическая сущность и содержание понятия туристско-рекреационного 
потенциала территории, а также анализируются научные подходы к его определению. Особое внимание уделено 
различиям между туристскими ресурсами и туристско-рекреационным потенциалом. Обоснована необходимость 
комплексного и системного подхода к оценке туристского развития территорий.

Ключевые слова: туристско-рекреационный потенциал, туристские ресурсы, территориальное развитие, туризм, 
инфраструктура, экономический потенциал, рекреация.

K I R I S H
Hozirgi globallashuv va turizm industriyasining jadal rivojlanishi sharoitida hududlarning turistik-rekreatsion 

salohiyatini baholash masalasi alohida ahamiyat kasb etmoqda. Turizm nafaqat iqtisodiy o‘sish omili, balki aholi 
farovonligini oshirish, bandlikni ta’minlash va hududiy rivojlanishni rag‘batlantiruvchi muhim sohadir.

Shu nuqtayi nazardan, turistik-rekreatsion salohiyat tushunchasini ilmiy jihatdan chuqur o‘rganish, uning 
tarkibiy elementlarini aniqlash va amaliyotda qo‘llash imkoniyatlarini belgilash dolzarb hisoblanadi. Maqolada 
aynan ushbu masalalarga nazariy va amaliy yondashuvlar asosida tahlil berilgan.

M A V Z U G A  O I D  A D A B I Y O T L A R  S H A R H I
Xorij iqtisodiy adabiyotlarida salohiyat atamasi keng ma’noda “...foydalanish mumkin bo‘lgan imkoniyatlar, 

mavjud kuchlar, zahiralar, vositalar; obyektning biron-bir jihatdan quvvat darajasi; biror narsa uchun zarur 
bo‘lgan vositalar, biron-bir sohada mavjud bo‘lgan vositalar va imkoniyatlar majmuasi” sifatida talqin etiladi. 
A.N. Azriliyan tahriri ostidagi “Katta iqtisodiy lug‘at: iqtisodiy terminlar va tushunchalar izohli lug‘ati”da ushbu 
atama biror sohadagi mavjud vositalar va imkoniyatlarning yig‘indisini ifodalaydi.

A.V. Drozdov “turistik-rekreatsion salohiyat” atamasining ma’lum darajada noaniqligini va uni talqin 
qilishda hamda qo‘llashda sezilarli tafovutlar mavjudligini ta’kidlaydi. Ushbu jihat turistik faoliyat muammolariga 

bag‘ishlangan mamlakatimiz ilmiy adabiyotlarida ham mavjud bo‘lib, ushbu tushuncha juda kam uchraydi. A.B. 
Drozdovning keltirishicha, “...ushbu atamaning obyektiv va subyektiv talqinlarini farqlash maqsadga muvofiqdir: 
birinchisi salohiyati tavsiflanayotgan obyekt bilan bog‘liqligi, ikkinchisi — maqsadli yo‘nalish, salohiyatdan 
foydalanish ko‘zda tutilgan rekreatsion, turistik va hokazo vazifalar bilan belgilanadi”.

T A D Q I Q O T  M E T O D O L O G I YA S I
Mazkur tadqiqot hududlarning ijtimoiy-iqtisodiy rivojlanishida turistik-rekreatsion salohiyatning o‘rni va 

ahamiyatini aniqlashga qaratilgan bo‘lib, unda kompleks ilmiy yondashuvlar tizimidan foydalanildi. Tadqiqot 
metodologiyasi nazariy, empirik va statistik tahlil usullarining uyg‘unlashuvi asosida shakllantirildi.

Avvalo, tadqiqotning nazariy asosini turizm va rekreatsiya sohasiga oid ilmiy qarashlar, konsepsiyalar 
hamda turistik salohiyatni baholashga doir ilmiy yondashuvlar tashkil etdi. Xususan, turistik-rekreatsion 
salohiyat tushunchasi hududning tabiiy, tarixiy-madaniy resurslari, infratuzilmasi va xizmat ko‘rsatish darajasi 
bilan bog‘liq kompleks kategoriya sifatida talqin qilindi. Shu bilan birga, salohiyatni baholashda resursga 
asoslangan va jarayon yondashuvlari qo‘llanildi.

Tadqiqotda quyidagi metodlardan foydalanildi.
Birinchidan, tahlil va sintez usuli yordamida turizm va rekreatsion faoliyatning nazariy asoslari, ilmiy 

talqinlari hamda ularning ijtimoiy-iqtisodiy rivojlanishga ta’siri o‘rganildi. Turizmning iqtisodiy o‘sish, bandlikni 
oshirish va infratuzilmani rivojlantirishdagi roli tizimli ravishda tahlil qilindi.

Ikkinchidan, taqqoslash (komparativ) tahlil usuli orqali turli hududlarning turistik salohiyati, resurslar tarkibi 
va rivojlanish darajasi solishtirildi. Bu usul hududlar o‘rtasidagi farqlarni aniqlash hamda samarali boshqaruv 
mexanizmlarini ishlab chiqishda muhim ahamiyat kasb etdi.

Uchinchidan, ekspert baholash usulidan foydalanildi. Bu usul turistik-rekreatsion salohiyatni miqdoriy 
baholash qiyin bo‘lgan hollarda mutaxassislarning fikr-mulohazalariga asoslangan holda amalga oshirildi.

Shuningdek, tadqiqotda geografik yondashuvdan foydalanilib, turistik resurslarning hududiy joylashuvi, 
tabiiy-landshaft xususiyatlari va rekreatsion imkoniyatlari o‘rganildi.

Natijada, yuqoridagi metodlar uyg‘unligi turistik-rekreatsion salohiyatni kompleks baholash, uning hududiy 
rivojlanishga ta’sirini aniqlash va ilmiy asoslangan xulosalar chiqarish imkonini berdi.

T A H L I L  V A  N A T I J A L A R
Hozirgi vaqtda rekreatsiya turizm faoliyatining tanlab olinadigan turi sifatida, inson hayotining me’yoriy-

zaruriy shartlariga, zo‘riqishni bartaraf etish vositasiga, mehnat qobiliyatini tiklash va uni davom ettirish 
imkoniyatiga aylanadi. Uning asosiy vazifasi jamiyat har bir a’zosining jismoniy va ruhiy mehnat qobiliyatini 
tiklash va rivojlantirish, ma’naviy dunyosini har tomonlama boyitishdan iboratdir.

Turistik-rekreatsiya korxonalarining faoliyati hududning tabiiy-tarixiy, mehnat va boshqa resurs salohiyati, 
ishlab chiqarish va ijtimoiy infratuzilmasidan foydalanishning samaradorligiga ularni yagona majmuaga 
birlashtirish va yaxlit boshqaruv tizimini tashkil etish orqali erishish mumkin.

Mintaqaning turistik salohiyatiga ta’rif berishda “salohiyat” tushunchasini konseptual yondashuvlar asosida 
tahlil qilish maqsadga muvofiqdir. “Salohiyat” atamasi etimologiyasi “potentia” — “yashirin imkoniyatlar” 
ma’nosini anglatadi, ya’ni bu iqtisodiy xo‘jalik yuritish amaliyotida mehnat tufayli voqelikka aylanishi mumkin 
bo‘lgan imkoniyatlardir.

Rekreatsion salohiyat, shuningdek, “landshaftning rekreatsion salohiyati” tushunchasi “...inson organizmiga 
ijobiy ta’sir ko‘rsatuvchi hamda jismoniy va ruhiy omillarning uyg‘unlashuvi orqali mehnat qobiliyatini tiklashga 
yo‘naltirilgan tabiiy va madaniy shart-sharoitlar majmuidir” tarzda izohlangan. Ushbu ta’rifdagi eng muhim 
so‘zlardan biri “majmua” so‘zidir.

Aynan shu sababli “salohiyat” atamasi “resurs” atamasiga juda yaqin bo‘lsa-da, birlik shaklida qo‘llanilsa-da, 
har doim obyektning xususiyatlari, predmeti va hodisalar majmuini nazarda tutadi. Salohiyat tushunchasining 
resurs tushunchasidan yana bir farqli tomoni shundaki, salohiyat hal qilinishi lozim bo‘lgan aniq vazifa bilan 
bog‘liq, resurs esa, garchi o‘z vazifasi doirasida ko‘rib chiqilsa-da, muayyan foydalanuvchi bilan bog‘liqligi aniq 
emas.

Aytaylik, Samarqand viloyatining suv resurslari sanoat va qishloq xo‘jaligi korxonalari, shuningdek, mahalliy 
va xorijiy turistlar tomonidan foydalanilishi mumkin. O‘rmon resurslari ham xuddi shunday.

Ammo hududning turistik salohiyati, uning suv resurslarining tarkibiy jihatlarini baholaganimizda, bevosita 
suv havzasi yoki daryoning turistik maqsadlarda foydalanish imkoniyati mavjud bo‘lgan xususiyatlarinigina 
nazarda tutamiz, xolos.

Nihoyat, biror obyektning salohiyatini bayon qilish, odatda, uni boshqa obyektning salohiyati bilan taqqoslab 
baholashni ham o‘z ichiga oladi (1-jadval).

1-jadval. “Turistik salohiyat” atamasining iqtisodiy va geografiyaga oid manbalarda keltirilgan ilmiy talqini1

Mualliflar Yondashuv Taʼrifning mazmuni

T.V.Nikolaenko Turistik (rekreatsion) 
salohiyat

Hududning turistik (rekreatsion) salohiyati deganda, mazkur 
hududda turistik (rekreatsion) faoliyatni tashkil etish uchun zarur 
bo‘lgan barcha tabiiy, madaniy-tarixiy va ijtimoiy-iqtisodiy shart-
sharoitlar majmui tushuniladi.
Hududning turistik (rekreatsion) salohiyati deganda, unda nafaqat 
mahalliy aholi uchun, balki boshqalar uchun ham qiziqarli bo‘lgan 
noyob yoki diqqatga sazovor obyektlarning mavjudligi nazarda 
tutiladi2.

А.S. Kuskov, O.V.Lisikova Turistik (rekreatsion) 
salohiyat

Hududning tabiiy va ekologik muvozanatini buzmasdan ma’lum 
miqdordagi sayyohlarni (rekreantlarni) qabul qilish qobiliyati.
Hududning turistik (rekreatsion) salohiyati deb, turistik 
(rekreatsion) resurslarning mavjudligidan kelib chiqqan holda 
sayyohlarni qabul qilishning haqiqiy va mumkin bo‘lgan soni 
o‘rtasidagi nisbat tushuniladi3.

S.I.Doroguntsov, 
M.А.Xvesik., L.M.Gorbach, 
P.P.Pastushenko

turizmning iqtisodiy 
salohiyati

Xo‘jalik yurituvchi subyektlar va boshqaruv organlarining 
hududni rivojlantirishning umumiy resurslaridan foydalangan 
holda aholi hamda maqsadli bozor ehtiyojlarini qondirishga 
qaratilgan hududiy turistik (rekreatsion) mahsulotni shakllantirish 
qobiliyatidir4.

А.V.Drozdov Turistik-rekreatsion 
salohiyat

Ma’lum bir obyekt (hudud)ga xos bo‘lgan tabiiy va sun’iy jismlar 
hamda hodisalar, shuningdek, turistik mahsulotni shakllantirish va 
tegishli sayohatlar, ekskursiyalar, dasturlarni amalga oshirishda 
qo‘llanilishi mumkin bo‘lgan shart-sharoitlar, imkoniyatlar va 
vositalar majmui5.

Quyidagi jadvalda turistik tahlil va hududiy rejalashtirish sohasida keng qo‘llaniladigan ikki muhim 
tushunchaning — turistik-rekreatsion salohiyat va turistik resursning ko‘rgazmali taqqoslash tahlili keltirilgan. 
Ushbu kategoriyalar o‘zaro uzviy bog‘liq bo‘lishiga qaramasdan, turli funksiyalarni bajaradi va tahliliy 
maqsadlarda har xil yo‘nalishlarda qo‘llaniladi (2-jadval).

2-jadval. Turistik-rekreatsion salohiyat va turistik resurs tushunchalarining ko‘rgazmali taqqoslash6

Turistik-rekreatsion salohiyat Turistik resurs

Hududning turizmni rivojlantirish imkoniyatlari qay darajada 
ekanligini va ulardan kelajakda qay darajada foydalanish 
mumkinligini ko‘rsatadi.

Hududda mavjud bo‘lgan tabiiy, tarixiy yoki ijtimoiy 
xususiyatga ega aniq obyektlarni anglatadi.

Infratuzilma, talab, xizmat ko‘rsatish holati va boshqa omillar 
ta’sirida o‘zgarib turadi.

Odatda, obyektning mavjudligi daliliga bog‘liq holda 
resurslar doimiy o‘zgarishsiz qoladi.

Nafaqat resurslarni, balki ularni turmahsulotga aylantirish 
imkonini beruvchi shart-sharoitlarni ham qamrab oladi.

Faqat obyektlarning mavjudligini e’tiborga oladi, 
ulardan foydalanish shartlariga batafsil to‘xtalib 
o‘tilmaydi.

Turistik faoliyatning mumkin bo‘lgan ko‘lamini tavsiflaydi. Mavjud resurs bazasini aks ettiradi.
Mavjud resurslardan qanchalik samarali foydalanish 
mumkinligini baholashga imkon beradi.

Mavjud resurslar haqida ma’lumot beradi, lekin ulardan 
foydalanish imkoniyatlari haqida so‘z yuritilmaydi.

Hududni rivojlantirish strategiyalari va prognoz stsenariylarini 
ishlab chiqishda qo‘llaniladi.

Hisobga olish, tavsiflash va tasniflash maqsadlarida 
qo‘llaniladi.

Transport qulayligi, xizmat ko‘rsatish darajasi, kadrlar ta’minoti, 
boshqaruv muhiti kabi omillar majmui ta’sirida shakllanadi.

Jismonan mavjud bo‘lgan tabiiy va madaniy obyektlar 
soni va miqdori bilan aniqlanadi.

1	 Муаллиф томонидан ишлаб чиқилган.
2	 Николаенко Т. В. Рекреационная география. – М.: ВЛАДОС, 2001. – 288 с.
3	 Кусков А. С., Лысикова О. В. Курортология и оздоровительный туризм. – Ростов н / Д: «Фе- никс», 2004. – 320 с.
4	 Дорогунцов С. I., Хвесик М. А., Горбач Л. М., Пастушенко П. П. Екосередовище i сучаснiсть. Т. 1. Природне середовище у 

сучасному вимiрi. – К.: Кондор, 2006. – 424 с. 
5	 Дроздов А. В. Экотуризм: определения, принципы, признаки, формы // Актуальные проблемы туризма 99. Перспективы 

развития туризма в Южном Подмосковье. Сб. докл. и тез. сообщений научно-практ. конференции, 27 апреля 1999 г. – М., 
1999. – с. 42-57.

6	 Муаллиф томонидан ишлаб чиқилган

Aynan bir xil resurslarga ega bo‘lgan hududlarda ham 
farqlanishi mumkin.

Tabiiy va madaniy obyektlar yoki qadriyatlar majmuasi 
sifatida belgilanadi.

Istiqbolni baholashda qo‘llaniladigan tushunchalar toifasiga 
mansub.

Mavjud elementlar ro‘yxati bilan bog‘liq tushunchalar 
toifasiga mansub.

Ko‘plab ichki va tashqi omillarning natijasini yoki sinergetik 
samarasini ifodalaydi. Faqatgina mavjud obyektlar ro‘yxati bilan cheklanadi.

Ko‘rsatilgan farqlar hududning amalda mavjud resurs bazasi bilan bog‘liq jihatlarni, shuningdek, uning 
turistik faoliyatni rivojlantirish imkoniyatlari, istiqbollari va tayyorlik darajasini tavsiflovchi xususiyatlarni aniq 
va barqaror tarzda chegaralab ko‘rsatish imkonini beradi. Jadvalda keltirilgan ma’lumotlarga ko‘ra, turistik 
resurslar hududiy rivojlanishning nisbatan barqaror, statik asosini tashkil etsa, turistik-rekreatsion salohiyat 
infratuzilmaviy, boshqaruv, ijtimoiy va iqtisodiy omillar ta’sirida shakllanuvchi dinamik ko‘rsatkich sifatida 
namoyon etiladi.

X U L O S A  V A  T A K L I F L A R
Shunday qilib, “turistik salohiyat” tushunchasi “turistik resurs” tushunchasiga nisbatan kengroq, ma’lum 

ma’noda umumlashtiruvchi tushuncha hisoblanadi. Yuqorida keltirilgan ilmiy izohlardagi farqlarga qaramasdan, 
bu ikki tushunchani ham yetarlicha erkin qo‘llashimiz mumkin, chunki matn bayoni ko‘pincha ularga qanday 
mazmun yuklanganligini tushunishga imkon beradi. Bizning tadqiqotimiz doirasida esa bu ikki tushunchani 
sinonim sifatida emas, balki yuqorida ta’riflangani kabi alohida mazmunda qo‘llash nazarda tutilgan.

Yuqorida bayon etilgan fikrlarni umumlashtirgan holda quyidagini ta’kidlash joiz: hududning turistik-
rekreatsion salohiyatini samarali amalga oshirish uchun, avvalo, uning resurslarini yaxlit holda ko‘rib chiqish, 
ularning hududiy uyg‘unlashuvini hamda amalga oshirish shart-sharoitlarini aniqlash zarur. Turistik-rekreatsion 
ijtimoiy-iqtisodiy geotizim faoliyatining turli jihatlarini tavsiflashda tizimli yondashuv qo‘llanilgan taqdirda, turistik-
rekreatsion salohiyatni har qanday hudud resurslarini xo‘jalik jihatdan o‘zlashtirish jarayonida an’anaviy tarzda 
shakllanadigan alohida salohiyatlar yig‘indisi sifatida ifodalash imkoniyati yuzaga keladi. Shu kabi alohida 
salohiyatlar qatorida axborot, ijtimoiy-iqtisodiy, madaniy-tarixiy, tabiiy va shu kabi salohiyatlarni ko‘rsatib 
o‘tish mumkin. Hududlardan turistik-rekreatsion foydalanish imkoniyati va o‘ziga xosligi aynan ana shunday 
salohiyatlar majmui bilan belgilanadi.

Foydalanilgan adabiyotlar ro‘yxati:
1.	 Азрилиян А.Н. Большой экономический словарь. – М.: Институт новой экономики, 1998. – 864 с.
2.	 Дроздов А.В. Экотуризм: определения, принципы, признаки, формы // Актуальные проблемы туризма. – М., 

1999. – С. 42–57.
3.	 Колбовский Е.Ю. Экологический туризм и экология туризма. – М.: Академия, 2006. – 256 с.
4.	 Николаенко Т.В. Рекреационная география. – М.: ВЛАДОС, 2001. – 288 с.
5.	 Кусков А.С., Лисикова О.В. Курортология и оздоровительный туризм. – Ростов н/Д: Феникс, 2004. – 320 с.
6.	 Shaymanova N.Y. Markaziy Osiyo davlatlarida rekreatsiya turizmi // Green Economy and Development. – 2023. 
7.	 Akhmedkhodjaev R. O‘zbekistonda ekologik turizm turlarining nazariy-metodologik jihatlari // Ilg‘or iqtisodiyot va 

